Молитвы во время шторма





Молитва первая


Владыко Господи Боже наш, иже ипостасным и безначальным Твоим Словом, и животворящим, и единочесным Твоим Духом от не сущих, во еже быти, всяческая привел еси: положивый морю предел песок: и поставивый горы и долы правилом: пядию измеривый небо, и горестию содержай землю: меры и правила, пределы и чины видимей и чувственней сей давый твари, и времен изменения и возвраты солнечныя, и растворения стихий, манием Твоим содержай неиз�реченно. Сам, всеблагий Царю, посети Твоею руку дела, и не отыми от нас милостей твоих и щедрот Твоих, ниже разори завет Твой, остави грехов мно�жество наших превосхождением мно�жества щедрот Твоих: возведи Твою тварь к единственному чину, покажи нам обычную великия сея пучины тишину, и надлежащую бурю и смяте�ние воздуха разсеки. Заповеждь вет�ром временное и согласное дыхание дати. Запрети волнению морскому, да станет дух бурный, и к тишине мя�тежная да преложатся: яко да Твоя дела, и чудеса видят сходящии на море в кораблех и творящий делания в водах многих. Устрой е, человеколюбче Владыко, Твоим непрекладным человеколюбием: иже Единороднаго Твоего Сына, и Господа нашего Иису�са Христа, изво-ливый быти человека, и сплавати святым Твоим учеником и Апостолом, и запретити бури ветров, и морским утишатися волнам повеле�вай. Сам и ныне всякий сопротивный ветр успи, и волны укроти, и бурю утоли и воздвигни нарочитая и благоключимая времена и ветры, Правитель и Помощник везде быв рабом Твоим, наставляяй я во пристанище спасения, иже Твое точию ведающе имя, и незнающе разве Тебе Бога иного, и к Твоей помощи выну призирающе, мо�литвами и моленьми Преблагословенныя Богородицы, Боговидных Ангелов и всех святых: благоволением и благостию Единороднаго Твоего Сына, с Нимже благословен еси, и с Пресвя�тым, и благим, и Животворящим Тво�им Духом, ныне и присно и во веки веков. Аминь.





Молитва вторая


Господи Иисусе Христе Боже наш, иже нашего ради спасения изволивый плоть носити, да прославиши чудно словесное естество, неизреченным тво�им благоутробием и благостию, и иже во истинном познании обращающыяся из глубины греховныя простити обещаяй: егда бо к тебе воззрят рабиим образом, и истинным исполнением Бо�жественных твоих заповедей, тогда и тии со дерзновением возмогут тя Бо�га, милостиваго и благосердаго имети. Ныне убо остави вся беззаконми на�ша, и преклони к нам ухо твое, и услыши ны смиренныя и грешныя, якоже иногда Фесвитянина Илию ус�лышал еси, якоже глаголом единым связати небо к целомудрию непокоривых оных людей: таже тем паки обычное человеколюбие употребивый, облаком повелевый, землю всю напо�ил еси водою благою; сице и ныне паки моленьми того твоего угодника, и теплыми молитвами презри беззако�ния наша и грехи, и приими молитвы наша, и услыши нас в час сей тепле молящихся, и разреши сухость сию земную, исповеданием и воплем лю�дей твоих, и низпосли на ны дождь благий, яко да насытимся воды, и земля наша даст плоды во время благопотребно в пищу нашу, и тех яве безсловесных животных. Ей Гос�поди Боже наш, услыши ны грешныя, и недостойныя рабы твоя, и не презри моления наша, ниже да победит безза�коние наше милость твою: но прекло�ни Господи, ухо твое и услыши ны. Виждь сокрушение и умилосердися, виждь от святаго твоего жилища, виждь воздыхание убогих. Виждь не�зрелый возраст младенцев, зельнейшею жаждею изнуряемый. Виждь не-злобывых младенцев озлобление. Виждь утробы матернии. Виждь сосцы изсушаемыя, убиенных младенцев. Виждь состарившыяся и юношы, якоже вериги в руки беззаконных изданныя и презри убо согрешения наша, яже в ведении и не в ведении, яже во уме и помышлении, и не отрини нас до конца, не бо воды единыя жаждею таем, но и тьмами иными злыми, грех наших ради: и к тебе зрим, да излиется на нас дождь зрелейший же и изобильнейший. Да и праведный твой гнев уставши, лютаго сего пленения. Обоя убо просим, и молимся тебе человеколюбче, да кладязи и села наша наполниши воды, и душевныя наша нивы в сытость напоиши, и исполниши твоея благости: и кладязи, сиречь сердца наша веселием, и неиз�реченною радостию и радованием упоиши, и уставиши належащее на нас нестерпимое стремление безбожных Агарян. Ты бо еси свободитель душ и телес наших, и тебе славу возсылаем, Отцу, и Сыну, и Святому Духу, ныне и присно, и во веки веков. Аминь.





Молитва третья Каллиста патриарха 


во время шторма


Благий человеколюбче Господи, иже тварь единым словом соделавый, и из нея человека создавый, последи же неизреченным человеколюбием падшаго сего, и раба греху бывша воспремый и остивый, яко да не погибнет до конца дело руку Твоею, давый же сему и своя заповеди, в память Твое�го пришествия, и Твоих поведений, и Божественного вочеловечения. Темже трудился еси, и подвизался еси, и взалкал и вжаждал еси, исполнивый вся нас ради яко лепо человеческая, вшедый же в корабль и по морю ходивый, и волны дивия и зельности ветров обуздавый, и вся пострадати претерпевый, даже до креста и смер�ти: да в немже пострадал еси, и искусился еси, поможеши нам немощствующым. Сам и ныне Царю святый, яже наше неможение человеколюбно восприемый, умилосердися о нас обу�реваемых зело, и нужд скудостию изнуряемых. Подаждь нам Твою бла�гость, упой землю нашу водою чис�тою, к плодоношению ея полезныя нам воздухи даруй. И якоже иногда ученики твоя погружаемыя спасл еси от моря и зельности ветров: такоже и ныне спаси ны от содержащего нас обстояния. Устави и ныне морское свирепство, укроти сопротивныя духи, твоим поведением Божественным, даждь нам тишину и упокоение от скорбных. Ей Господи Иисусе Христе Боже наш, виждь и призри от святаго жилища твоего на виноград сей, и соверши и, егоже насади десницы Твоя, и даждь Духа правого к пременению находя�щихся на нас напастей, молитвами рождшия Тя Матери, всех святых Твоих. Аминь.


